
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
«..........» «..........................» 2021թ. N……-Ա

ՊԵՏԱԿԱՆ ԳՈՒՅՔԸ ՄԱՍՆԱՎՈՐԵՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 3-ի ԹԻՎ 1973-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ


[bookmark: _GoBack]Ղեկավարվելով «Պետական գույքի մասնավորեցման (սեփականաշնորհման) մասին» Հայաստանի Հանրապետության օրենքի 3-րդ, 14-րդ, 16-րդ և 21-րդ հոդվածներով, «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» Հայաստանի Հանրապետության օրենքի 6-րդ հոդվածի 2-րդ մասով և «Նորմատիվ իրավական ակտերի մասին» Հայաստանի Հանրապետության օրենքի 36-րդ և 37-րդ հոդվածներով` Հայաստանի Հանրապետության կառավարությունը      ո ր ո շ ու մ     է.
1. Թույլատրել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին՝ իր տնօրինության` «Գեոկոմպլեքս» փակ բաժնետիրական ընկերության լուծարումից հետո մնացած՝ քաղ.Երևան, Արաբկիր, Թբիլիսյան խճուղի թիվ 47/4 հասցեում գտնվող 5051,6 քառ.մետր ընդհանուր մակերեսով շենք-շինությունները (այսուհետ՝ Գույք)  և դրանց օգտագործման ու սպասարկման համար հատկացված 2,062102 հա մակերեսով հողամասը մասնավորեցնել դասական աճուրդով: 


2. Սահմանել ՝
1) Գույքի՝ Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով՝ 2021 թվականի մարտի 26-ին գնահատված արժեքը և մեկնարկային գինը՝ 1 (մեկ) դրամ:
2) աճուրդի հաղթողին է մասնավորեցվում նաև շենք-շինությունների օգտագործման ու սպասարկման համար հատկացված 2,062102 հա մակերեսով հողատարածքը` 513,236.6 հազ.դրամ կադաստրային արժեքով:
3. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին`
1) սույն որոշումն ուժի մեջ մտնելուց հետո երկամսյա ժամկետում՝ Հայաստանի Հանրապետության օրենսդրությամբ սահմանված կարգով կազմակերպել և անցկացնել երկու աճուրդ, ընդ որում՝ երկրորդ աճուրդն անցկացնել առաջին աճուրդը չկայանալու դեպքում՝ 15 օր հետո՝ նույն պայմաններով.
2) առաջին աճուրդի անցկացման օրվանից առնվազն 30 օր առաջ մամուլում և զանգվածային լրատվության այլ միջոցներով հրապարակել, ինչպես նաև www.azdarar.am հասցեում գտնվող՝ Հայաստանի Հանրապետության հրապարակային ծանուցումների պաշտոնական ինտերնետային կայքում տեղադրել ընդհանուր տեղեկություններ Գույքի, աճուրդների անցկացման պայմանների, ժամկետների, աճուրդների մասնակիցներին ներկայացվող պահանջների մասին.
3) աճուրդի հաղթողի (այսուհետ` Գնորդ) կողմից առաջարկված գնի, հողամասի կադաստրային արժեքի, ինչպես նաև Գույքի արժեքի որոշման համար նախատեսված՝ 24.0 հազ. դրամի (ներառյալ՝ ավելացված արժեքի հարկը) վճարումից հետո` մեկամսյա ժամկետում Գնորդի հետ կնքել մասնավորեցման մասին պայմանագիր` դրանում նախատեսելով, որ Գնորդը պարտավորվում է իր միջոցների հաշվին վճարել պայմանագրի նոտարական վավերացման և գույքային իրավունքների պետական գրանցման համար օրենքով սահմանված գումարներն ու տուրքերը: 
4. Աճուրդին մասնակցության նախավճարը սահմանել աճուրդով մասնավորեցման ենթակա Գույքի մեկնարկային գնի 5 տոկոսի չափով: Գնորդի կողմից մուծված նախավճարը ներառվում է առաջարկվող գնի մեջ։ Հաղթող մասնակցի կողմից սահմանված ժամկետում հետագա վճարումները չկատարելու դեպքում նախավճարը հետ չի վերադարձվում և այն ուղղվում է Հայաստանի Հանրապետության պետական բյուջե:
5. Սահմանել, որ Գնորդը Գույքի վաճառքի գումարը վճարում է աճուրդի արձանագրությունը ստորագրվելու օրվանից 10-օրյա ժամկետում, Հայաստանի Հանրապետության արժույթով` Գույքի վաճառքի գումարի 70 տոկոսն ուղղելով Հայաստանի Հանրապետության պետական բյուջե, իսկ 30 տոկոսը` համապատասխան համայնքի ֆոնդային բյուջե՝ ըստ Գույքի գտնվելու վայրի, իսկ հողամասի 513,236.6 հազ.դրամ կադաստրային արժեքը՝ գանձապետական համապատասխան հաշվին:
6. Ուժը կորցրած ճանաչել Հայաստանի Հանրապետության կառավարության 2020 թվականի դեկտեմբերի 3-ի «Պետական գույքը մասնավորեցնելու մասին» թիվ 1973-Ա որոշումը։

 



Հիմնավորում
«Պետական գույքը մասնավորեցնելու և Հայաստանի Հանրապետության կառավարության 2020 թվականի դեկտեմբերի 3-ի թիվ 1973-Ա որոշումն ուժը կորցրած ճանաչելու մասին» ՀՀ կառավարության որոշման նախագծի ընդունման 
անհրաժեշտության վերաբերյալ

	1.
	Կարգավորման ենթակա ոլորտի կամ խնդրի սահմանումը, առկա իրավիճակը և անհրաժեշտությունը

	
	ՀՀ կառավարության 2020թ. դեկտեմբերի 3-ի թիվ 1973-Ա որոշմամբ (այսուհետ՝ Որոշում) Պետական գույքի կառավարման կոմիտեին (այսուհետ՝ Կոմիտե) թույլատրվել էր «Գեոկոմպլեքս» ՓԲԸ-ի լուծարումից հետո մնացած՝ քաղ.Երևան, Թբիլիսյան խճուղի թիվ 47/4 հասցեում գտնվող 5051,6 քառ.մետր ընդհանուր մակերեսով շենք-շինությունները և դրանց օգտագործման ու սպասարկման համար հատկացված 2,062102 հա մակերեսով հողամասը մասնավորեցնել դասական աճուրդով, ընդ որում՝ շենք-շինությունների աճուրդի մեկնարկային գին էր սահմանվել ՀՀ կառավարության 1998 թվականի մարտի 27-ի N209 որոշմամբ սահմանված կարգով՝ 2019 թվականի դեկտեմբերի 16-ի դրությամբ գնահատված արժեքը՝ 162,683.5 հազ. դրամ։ Միաժամանակ սահմանվել էր, որ հողամասը հաղթողին է մասնավորեցվում՝ 93,289.5 հազ. դրամ կադաստրային արժեքով։ 
Հողամասի կադաստրային արժեքի հաշվարկի համար հիմք էր հանդիսացել ՀՀ կառավարության 2003թ. դեկտեմբերի 24-ի «Հայաստանի Հանրապետության բնակավայրերի հողերի կադաստրային գնահատման կարգը, տարածագնահատման (գտնվելու վայրի) գոտիականության գործակիցները և սահմանները հաստատելու մասին» թիվ 1746-Ն որոշումը: 
Որոշմամբ սահմանված ժամկետում և կարգով Կոմիտեի կողմից 23.12.2020թ. հրապարակվել էր հայտարարություն՝ քաղ.Երևան, Թբիլիսյան խճուղի թիվ 47/4 հասցեում գտնվող անշարժ գույքի աճուրդի անցկացման մասին, որը պետք է տեղի ունենար 2021թ. հունվարի 21-ին և փետրվարի 5-ին։ 
Հաշվի առնելով, որ 2021թ. հունվարի 1-ից ուժի մեջ մտած «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» ՀՀ օրենքի (այսուհետ՝ Օրենք) դրույթների համաձայն անշարժ գույքի հարկով հարկման նպատակով հողամասերի շուկայական արժեքին մոտարկված կադաստրային գնահատման կարգով հաշվարկված գները հիմք են պետության և համայնքային սեփականություն հանդիսացող հողամասերն օտարելու (ուղղակի կամ աճուրդով վաճառելու) դեպքերում վաճառքի կամ մեկնարկային նվազագույն գների հաշվարկման համար՝ Կոմիտեի կողմից դադարեցվել է աճուրդի կազմակերպումը։ 
ՀՀ կադաստրի կոմիտե տրամադրած տեղեկատվության համաձայն՝ Երևան ք., Թբիլիսյան խճուղի, 47/4 հասցեում Հայաստանի Հանրապետությանը սեփականության իրավունքով պատկանող հողամասը գտնվում է միասնական տարածագնահատման 7-րդ գոտում, որտեղ, Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին ՀՀ օրենքի համաձայն 1 քմ հողամասի կադաստրային արժեքը կազմում է 24,889 ՀՀ դրամ (2.062102 հա հողամասի կադաստրային արժեքը՝ 513,236,567 ՀՀ դրամ):
	Ելնելով վերը նշվածից և հաշվի առնելով, որ լրացել էր ՀՀ կառավարության 1998 թվականի մարտի 27-ի N209 որոշմամբ հաստատված կարգի (այսուհետ՝ Կարգ) 14-րդ կետով սահմանված ժամկետը՝ քաղ.Երևան, Թբիլիսյան խճուղի թիվ 47/4 հասցեում գտնվող անշարժ գույքը կրկին ներկայացվել է շուկայական գնահատման, որի արդյունքով գույքի շուկայական արժեքը կազմել է 382,191.0 հազ.դրամ։ Գնահատման հաշվետվությունը ներկայացվել է ՀՀ կադաստրի կոմիտե։ 
ՀՀ կադաստրի կոմիտեն ՍԹ/1540-2021 գրությամբ հայտնել է, որ հարուցված վարչական վարույթի շրջանակներում ՀՀ տարածքում անշարժ գույքի գնահատման գործունեության մասնագիտական հանձնաժողովի կողմից վերը նշված հաշվետվության վերաբերյալ տրվել է համապատասխան մասնագիտական եզրակացություն, համաձայն որի՝ անշարժ գույքի շուկայական գնահատությունն իրականացրած որակավորված գնահատողի կողմից երկու դեպքում խախտվել են գնահատման ստանդարտի      (ՀՍՏ 252-2012) պահանջները։ Միաժամանակ նշվել է, որ խախտումները հանդիսանում են անշարժ գույքի (մասնավորապես հողամասի) շուկայական արժեքի վրա ազդող էական գործոններ, հետևաբար անհրաժեշտություն է առաջանում սահմանված կարգով իրականացնելու նշված անշարժ գույքի շուկայական արժեքի վերագնահատություն։
Մասնագիտական հանձնաժողովի կողմից տրված եզրակացության հիման վրա իրականացվել է նոր գնահատում, որի արդյունքով գույքի շուկայական արժեքը կազմել է 506,362.0 հազ.դրամ։
Հիմք ընդունելով ՀՀ կառավարության 1998 թվականի մարտի 27-ի N209 որոշմամբ հաստատված կարգի 21-րդ կետը՝ այն դեպքում, երբ հատկացված հողամասի կադաստրային արժեքը բարձր է անշարժ գույքի՝ հատկացված հողամասով հանդերձ գնահատված արժեքից, անշարժ գույքի գնահատված արժեքն ընդունվում է մեկ դրամին հավասար, քաղ.Երևան, Թբիլիսյան խճուղի թիվ 47/4 հասցեի անշարժ գույքի գնահատված մեծությունը սահմանվել է մեկ դրամ։
Սույն նախագծով առաջարկվում է պետական գույքը ներկայացնել մասնավորեցման` աճուրդային եղանակով, վաճառքի մեկնարկային գին սահմանելով գնահատված մեծության 100 տոկոսը՝  մեկ դրամ:
Աճուրդի հաղթողը պարտավոր է նաև վճարել շենք-շինությունների օգտագործման ու սպասարկման համար հատկացված հողամասի կադաստրային արժեքը՝ 513,236.6 հազ.դրամ /100 տոկոս/:
Նախագծով նախատեսվում է կազմակերպել 2 աճուրդ, որով հնարավորություն է ընձեռնվում հավանական գնորդին տարբեր պատճառներով 1-ին աճուրդին չմասնակցելու դեպքում մասնակցել 2-րդ աճուրդին: 
Մասնավորեցման ենթակա անշարժ գույքը փաստացի չի շահագործվում որևէ սուբյեկտի կողմից և գույքի պահառությունն իրականացվում է պետության միջոցների հաշվին։ Պահառության մեկ ամսվա ծախսը կազմում է 561.6 հազ.դրամ, իսկ ընդհանուր առմամբ մինչ այսօր պետության միջոցներից պահառությունն ապահովելու նպատակով ծախսվել է շուրջ 3,608.5 հազ.դրամ (պահառությունն իրականացվում է 2020թ. հոկտեմբերից)։  
Անհրաժեշտ է նշել նաև, որ սակարկման ենթակա է միայն մեկ դրամը և գնորդ չլինելու դեպքում մասնավորեցման հաջորդ փորձը տեղի է ունենալու նույն պայմաններով՝ առանց գների (մեկնարկային գին և կադաստրային արժեք) նվազեցման հնարավորության։ 
Հաշվի առնելով, որ ՀՀ կառավարության 2020թ. դեկտեմբերի 3-ի թիվ 1973-Ա որոշման պահանջները չեն կատարվել՝ սույն նախագծով նախատեսվում է նաև ուժը կորցրած ճանաչել նշված որոշումը։ 

	2.
	Իրավական ակտի նախագիծը մշակող պատասխանատու մարմինը

	
	Նախագիծը մշակվել է Պետական գույքի կառավարման կոմիտեի կողմից

	3.
	Լրացուցիչ ֆինանսական միջոցների ահրաժեշտության և պետական բյուջեի եկամուտներում և ծախսերում սպասվելիք փոփոխությունների մասին 

	
	Նախագծի ընդունմամբ նախատեսվում է պետական և/կամ ՏԻՄ բյուջեներում եկամուտների ավելացում:

	4.
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:



  

